
Miktalu' si Jesus ritu sek tinu'unaan, “Ndi' amu
megu'ul. Salig amu ri sed Diwata bu' salig amu rema
senaan. Ritu seg balay ne Gama'u, duuning melaun ne 
ngak pekengelan, bu' endamen'u su dlugar para 
seniyu. Bu' gena' metuud ini, ndi'u na tabal riin
seniyu.”



“Bu' mekerituu na bu' mekaandam na ne dlugar para 
seniyu, mpuli'u bu' engain'u amu arun isan ta'u, ritu
amu rema.”



Gaku' si Juan, nek pated niyu, bu' gisip nek
sumusunud riin ni Jesus gaku' sementaun niyu
neng melipelugbaken ne gendi' menuga' 

se ngak pegantus neng
mateng tu se nga getaw

neng misakup sek
pedlegeri'aan. 



Inuwitu ritu sek timuwalag nek Patmus tendeng
ay tinintulu'u suk talu' ned Diwata bu' su
kemetuuran nek pirayag ni Jesus.



Sek tikmal gine'emanu ne Gispiritu, bu' enlengay
niyu, ritu se dlangit, mi'ita'u suk sala nek trunu bu' 
duuning migingkud run nini. 



Bu' mirengeg'u su kada ne ngag binaal ritu se dlangit, 
rini seg benwa, sed diyalem neg benwa, bu' sed
dagat—su dlaun ne ngak tetubu' 
ne ngag binaal ri se dlangit bu' 
benwa—bu' minlekanta ilan: 
“Para seniin neng migingkud sek
trunu bu' para seng Nati ne 
Karniru, suk
peksaya', 
pektamed, 
dengeg, bu' 
ga'em, se 
genda'i
gekteben!”



Bu' mi'ita'u neng mikpebaba' buwat se dlangit neg
buwat sed Diwata sug Bala'an nek Siyudad, sug begu
neg Jerusalem. Maa' ini nek pengesuwaan nek 
pisuuban ne andam na sek peksungkak sek
pemenaanen. 



Rayun mirengeg'u sung mesekeg nek talu' neg buwat
sek trunu: “Nemuun suk pekengelan ned Diwata duma 
nase nga getaw! Mekengel giin duma senilan, bu'gilan
mbaal ne nga getawaan. Sud Diwata mismu duma na ri
senilan, bu' giin mbaal ned Diwata nilan.”



Pi'ita' rema neg anghel ri senaan sug bagel tubig sek
tubig se ketubu' neng mingelinggatan maa' ne kristal, 
neng migbuwat sek trunu ned Diwata bu' seng Nati
ne Karniru, mikpegusaug ini riin sek titenga' ned
dalan sek siyudad.



Suk siyudad ketu nda' na medlekina'enlan ne gendaw
awas bulan neng meddelaag run nini, tendeng ay su
kesanag ned Diwata giining meddelaag run nini, bu' 
sung Nati ne Karniru giinik sulu' ritu. 



Ma'ad nda'iruning melemu' neng mekeseled sek
siyudad, awas isan ta' neng migbaal neng mekepepiid
ne ngag betang awas belusen. 
Su ngak peseleren sek
siyudad ketu gilan su nga
getaw ne su nga ngalan
nilan misulat ri se 
dlibru se ketubu' 
seng Nati ne Karniru.



“Punasaan su dlaun ne nga dluwa' riin
se ngang mata nilan. Nda'irun nai
kemetain, nda'irun nai kegu'ul awas
peksegaw awas kegeel. Ay sud daan
ne ngag betang mi'alep na.”



Nda'iruni isan sala nek tinuklad ned Diwata neng
me'ita sek siyudad ketu. Suk trunu ned Diwata bu' 
seng Nati ne Karniru ritu sek siyudad, bu' su ngak
sesugu'enen minsimba ri seniin. Mekiita' ilan seng
mulu'en, bu' su
ngalanen sinulat
riin se nga
gangas nilan. 



Bu' mi'ita'u su ngang mimatay, ginilala bu' gena', 
neng minggindeg riin seng metungenga'an nek trunu. 
Bu' pinuka su nga dlibru, bu' rayun duuni dlain ne 
dlibru nek pinuka, su dlibru se ketubu'. Su ngang
mimatay inukuman seng mibaal nilan, 
sumala' seng misulat ri se nga dlibru
keni. Su dlaun ne nga getaw ne 
nda' mesulat sung 
ngalan nilan riin se 
dlibru se ketubu' 
tikpu'en tu sed
danaw ne gapuy.



Su Gispiritu bu' suk Pengesuwaan miktalu', “Perinia!” 
Isan ta' sung mikerengeg run nini mektalu' rema, 

“Perinia!” Isan ta' ne kinumen, perinia; isan ta' sung 
mayak run nini, tabuk mu suk tubig neng megbegay ne 

ketubu' gisip gasa.



60 60

Ay pinetail gaid ned Diwata su nga
getaw rini seg benwa, aas binegain

sug buntung bata'en, arun isan
ta' neng mektu'u ri seniin ndi’ 
matay bu' ndi' mekaangken

tumu' se ketubu’ 
ne genda’i
gekteben. 



Roma 3:23
Ay mikesala' su dlaun ne nga getaw bu' mipelayu’ 
ri sed Diwata ne giin sung mekeluwas ri senilan. 

Roma 6:23
Ay sug bayad sek pekpekesala' giin su kemetain; ma'ad

sug begay ned Diwata giin su ketubu' ne genda'iruni
gekteben ned diin ni Christ Jesus ne Ginu'u ta.

Hebreo 9:27
Su getaw minsan gaid matay, bu' peketubus, 

ukuman giin ned Diwata. 



Efeso 2:8,9 
Ay tendeng se kepiya ned Diwata, miluwas amu pebiyan

sek pektu'u. Gena' se gegulingen niyu ne ngak
pekpenantu, bu' ndi' begay ned Diwata, arun

nda'iruning mekepesigarbu metendeng run nini. 

Roma 10:9,10
ne bu' asuy mu tu se ngad duma ne si Jesus giin su

Ginu'u bu' mektu'u ne sud Diwata mikpetubu' ri seniin
buwat se kemetain, meluwas'a. Ay pebiyan sek pektu'u

ta pemetarengen ita ned Diwata; bu' pebiyan sek
pegasuy ta tu se ngad duma meluwas ita. 



San Juan 3:16,17
Ay pinetail gaid ned Diwata su nga getaw rini seg benwa, 

aas binegain sug buntung bata'en, arun isan ta' neng
mektu'u ri seniin ndi' matay bu' ndi' mekaangken tumu' 

se ketubu' ne genda'i gekteben. Ay nda' sugu'ay ned
Diwata sug Bata'en rini seg benwa arun mbaal neng

Mengengukum, bu' ndi' Menleluwas.

1 San Juan 5:11-13
Suk pekpemetuud giin nini: sud Diwata migbegay ri

senita ne ketubu' ne genda'i gekteben, bu' ketubu' keni
migbuwat seg Bata'en. Aas isan ta' sung mikaangken seg 
Bata' duun run nini ne ketubu'; ma'ad isan ta' su genda' 

mekaangken seg Bata' ned Diwata nda' ri seniin su
ketubu' keni. Miksulatu run nini ri seniyu arun mesuunan

niyu ned duun nai ketubu' niyu ne genda’i
gekteben—gamu ne ngang miktu'u riin seg 

Bata' ned Diwata. 

